
ISI'1

Ihe nke diri site na mbu, ihe ayi nuworo, ihe ayi jiworo anya-ayi hu, ihe ayi kiriri, nke aka-
ayi datukwara, bayere Okwu nke ndu ahu,

2 (emekwara ka ndu ahu puta ihé, ayi ahuwo kwa ya, naba kwa ama, ko-kwa-ra unu ndu
ahu, ndu nke diri n'ebe Nna ayi no, ewe me ka o putara ayi ihé);

3 0 bu ihe ayi huworo, nu kwa, ka ayi nakokwara unu, ka unu onwe-unu we so kwa ayi
nweko ya: ma nnweko-ayi bu kwa nke ayi soro Nna-ayi, so kwa Okpara-Ya Jisus Kraist,
nénweko:

4 ihe ndia ka ayi onwe-ayi néde kwa n'akwukwo, ka ewe mezue onu-ayi.

5 Nka bu kwa ozi ahu nke ayi nuworo n'onu-Ya, nako-kwa-ra unu, na Chineke bu ihé, o
dighi kwa ochichiri 0 bula di nime Ya.

6 O buru na ayi asi na ayi néso Ya nweko ihe, ma ayi néjeghari n'ochichiri, ayi nékwu
okwu-ugha, ayi adighi-eme kwa ezi-okwu:

7 ma 0 buru na ayi ejegharia n'ihé ahu, dika Ya onwe-ya no n'ihé ahu, ayi nénwekorita ihe
n'etiti onwe-ayi, obara Jisus, bl Okpara-Ya, nasachapu kwa ayi nmehie nile.

8 O buru na ayi asi na ayi enweghi nmehie, ayi néduhie onwe-ayi, ezi-okwu ahu adighi
kwa nime ayi.

9 O buru na ayi ekwuputa nmehie-ayi, O bu Onye kwesiri ntukwasi-obi, buru kwa Onye ezi
omume, ka O we baghara ayi nmehie-ayi, sachapu kwa ayi ajo omume nile.

10 O buru na ayi asi na o dighi mbe o bula ayi mehiere, ayi néme Ya onye-ugha, okwu-Ya
adighi kwa nime ayi.

ISI 2

Umu—ntakirim, ihe ndia ka m'nédegara unu n‘akwukwo, ka unu we ghara imehie. Q buru
kwa na onye 0 bula emehie, ayi nwere otu Onye nékwu onu ayi n'ebe Nna-ayi no, Ya bu
Jisus Kraist, bl Onye ezi omume:

2 Ya onwe-ya bu kwa ihe ijuru Chineke obi bayere nmehie nile ayi; ma Q bughi ihe ijuru Ya
obi bayere nani nmehie nke ayi onwe-ayi, kama Q bu kwa ihe ijuru Ya obi bayere nmehie
nke uwa dum;

3 nime nka ka ayi ma-kwa-ra na ayi amawo Ya, ma 0 buru na ayi edebe ihe nile O nyere
n'iwu.

4 Onye, nasi, Amawom Ya, ma o dighi-edebe ihe nile O nyere n'iwu, 0 bu onye-ugha, ezi-
okwu adighi kwa nime onye ahu:



5 ma onye 0 bula nke nédebe okwu-Ya, 0 bu nime onye ahu ka emeworo ka ihunanya
Chineke zue oké n'ezie. Nime nka ka ayi mara na ayi no nime Ya:

6 onye nasi na 0 nanogide nime Ya, o ji ugwo ka ya onwe-ya néjeghari kwa dika Ya onwe-
ya jeghariri.

7 Ndi m'huru n'anya, o dighi ihe ohuu enyere n'iwu nkem m'nédegara unu, kama ihe ochie
enyere n'iwu nke unu nwere site na mbu: ihe ochie ahu enyere n'iwu bu okwu ahu nke
unu nuru.

8 0z0, ihe ohu enyere n'iwu ka m'nédegara unu, ya bu ihe nke bu ezi-okwu nime Ya na
nime unu; n'ihi na ochichiri ahu nagabiga, ezi ihé ahu namu kwa ubu a.

9 Onye nasi na ya no n'ihé ahu, ma 0 nakpo nwa-nna-ya asi, 0 nano n'ochichiri ahu rue
ubu a.

10 Onye nahu nwa-nna-ya n'anya nanogide n'ihé ahu, o dighi ihe néme ka madu ma
n'‘onya di nime ya.

I Ma onye nakpo nwa-nna-ya asi no n'ochichiri ahu, néjeghari kwa nime ochichiri ahu, o
mataghi kwa ebe ¢ naga, n'ihi na ochichiri ahu mere ka anya-ya kpue isi.

12 Umu-ntakirim, anamedegara unu akwukwo, n'ihi na agbagharawo unu nmehie-unu n'ihi
aha-Ya.

13 Ndi bu nna, anamedegara unu akwukwo, n'ihi na unu amawo Onye ahu Nke di site na
mbu. Umu-okorgbia, anamedegara unu akwukwg, n'ihi na unu emeriwo ajo onye ahu.
Umu-ntakirim, edegaram unu akwukwo, n'ihi na unu amawo Nna-ayi.

14 Ndi bu nna, edegaram unu akwukwo, n'ihi na unu amawo Onye ahu nke di site na mbu.
Umu-okorobia, edegaram unu akwukwo, n'ihi na unu di ike, okwu Chineke nanogide kwa
nime unu, unu emeriwo kwa ajo onye ahu.

15 Unu ahula uwa, ma-obu ihe nke di n‘'uwa, n'anya. QO buru na onye o bula aht uwa
n‘anya, ihu-n'anya nke Nna-ayi adighi nime ya.

16 N'ihi na ihe nile nke di n'uwa, bl agu ihe 0jo nke anu-aru, na agu ihe 0jo nke anya, na
oké-okwu nke ibi-obi, esiteghi na Nna-ayi, kama o sitere n'uwa.

17 Uwa nagabiga kwa, ya na agu ihe 0jo ya: ma onye néme ihe Chineke nacho nanogide
rue mbe ebighi-ebi.

18 Umu-ntakirim, 0 bu oge hour ikpe-azu: dika unu nukwara na otti onye nke némegide
Kraist nabia, obuné ubu a otutu ndi némegide Kraist aputawo; nke ayi sitere na ya mara
na o bu oge hour ikpe-azu.

19 Ha siri n'etiti ayi pua, ma ha abughi ndi nke ayi; n'ihi na asi na ha bu ndi nke ayi, ha
ganogidewori n'etiti ayi: ma ha puru, ka ewe me ka ha puta ihé na ha nile bu ndi nabughi
ndi nke ayi.

20 Unu onwe-unu nwe-kwa-ra otite-manu site n'Onye Nso ahu, unu mata-kwa-ra ihe nile.
21 O bughi n'ihi na unu amataghi ezi okwu ahu ka m'degara unu akwukwo, kama o bu n'ihi
na unu matara ya, 0 bu kwa n'ihi na ¢ dighi ugha o bula si n'ezi-okwu ahu puta.

22 Onye bu onye-ugha ahu ma-obughi onye nago si na Jisus abughi Kraist ahu? Onye
nagonari Nna-ayi na Okpara-Ya, onye a bu onye ahu némegide Kraist.

23 Onye 0 bula nke nagonari Qkpara ahu, o nweghi kwa Nna ahu: onye nékwuputa
Qkpara ahu, o nwe-kwa-ra Nna ahu.

24 Ma unu onwe-unu, ka ihe ahu unu nuru site na mbu digide nime unu. Q buru na ihe ahu
unu nuru site na mbu adigide nime unu, unu onwe-unu ganoggide kwa nime Qkpara ahu,
nogide kwa nime Nna-Ya.

25 Nka bu kwa nkwa ahu nke Ya onwe-ya kwere ayi, bt ndu ahu, nke bu ndu ebighi-ebi.



26 |he ndia ka m'degara unu n'akwukwo bayere ndi néduhie unu.

27 Unu onwe-unu kwa, otite-manu ahu nke unu natara n'aka-Ya nadigide nime unu, o dighi
kwa unu nkpa ka onye 0 bula zi unu ihe; kama dika otite-manu-Ya nézi unu ihe bayere ihe
nile, dika 0 bu kwa ezie, nabughi kwa okwu-ugha, dika O zikwara unu, nanggidenu nime
Ya.

28 Umu-ntakirim, nanogide-kwa-nu nime Ya ubu a; ka 0 gabu, ma 0 buru na agéme ka O
puta ihe, ka ayi we nwe nkwuwa-okwu, ghara kwa iwere ihere pua n'iru Ya n'obibia-Ya.

29 O buru na unu matara na O bu onye ezi omume, unu mara na onye o bula nke néme
ezi omume bu kwa onye amuworo site na Ya.

ISI 3

Lenu aha ihunanya nka bu nke Nna-ayi nyeworo ayi, ka ewe kpo ayi umu Chineke: ayi
bu kwa umu-Ya. N'ihi nka uwa amaghi ayi, n'ihi na ¢ maghi Ya.

2 Ndi mhuru n'anya, ubu a ka ayi bu umu Chineke, akémeghi kwa ka o puta ihé ihe ayi
gabu. Ayi matara na, o0 buru na agéme ka O puta ihé, ayi gabu ndi yiri Ya; n'ihi na ayi gahu
Ya otl O di.

3 Onye 0 bula nke nwere olile-anya nka n'ebe O no, 0 néme kwa onwe-ya ka o di ocha,
dika Ya onwe-ya di ocha.

4 Onye 0 bula nke néme nmehie, 0 néme kwa ihe nmebi iwu: nmehie bu kwa nmehie-iwu.

5 Unu mata-kwa-ra na emere ka Ya onwe-ya puta ihé ka O we hichapu nmehie; nmehie
adighi kwa nime Ya.

6 Onye o bula nke nanogide nime Ya adighi-emehie: onye 0 bula nke némehie ahughi Ya
anya mbe o bula, 0 maghi kwa Ya.

7 Umu-ntakirim, unu ekwela ka onye o bula duhie unu: onye néme ezi omume bu onye ezi
omume, dika Ya onwe-ya bu onye ezi omume:

8 onye néme nmehie si n'ekwensu puta; n'ihi na ekwensu némehie site na mbu. lhe eji me
ka Okpara Chineke puta ihé bu nka, ka O we la olu nile nke ekwensu n'iyi.

9 Onye 0 bula nke amuworo site na Chineke adighi-eme nmehie, n'ihi na nkpuru-Ya
nadigide nime ya: 0 pughi kwa imehie, n'ihi na amuwo ya site na Chineke.

10 Nime nka ka umu Chineke bu ndi emeworo ka ha puta ihé, ha na umu ekwensu: onye 0
bula nke nadighi-eme ezi omume esighi na Chineke puta, onye nke nadighi-ahu nwa-nna-
ya n'anya esighi kwa na Ya puta.

1 N'ihi na nka bu ozi ahu unu nuru site na mbu, ka ayi hurita onwe-ayi n‘anya:

12 o bughi dika Ken si buru onye si n'ajo onye ahu puta, we bue nwa-nne-ya. O bu kwa
n'ihi gini ka o buru ya? N'ihi na olu-ya joro njo, ma olu nke nwa-nne-ya ziri ezi.

13 Umu-nnam, ka o ghara iju unu anya ma o buru na uwa akpo unu asi.

14 Ayi onwe-ayi matara na ayi esitewo n‘onwu ba na ndu, n'ihi na ayi nahu umu-nna-ayi
n'anya. Onye nadighi-ahu n'anya nanogide n'onwu.

15 Onye 0 bula nke nakpo nwa-nna-ya asi bu obu-madu: unu mata-kwa-ra na o dighi obu-
madu o bula nwere ndu ebighi-ebi nadigide nime ya.

16 Nime nka ka ayi maworo ihu-n‘anya, n'ihi na Ya onwe-ya toboro ndu-Ya n'ihi ayi: ayi
onwe-ayi ji kwa ugwo itobo ndu-ayi n'ihi umu-nna-ayi.

17 Ma onye 0 bula nke nwere ihe uwa nka o ji biri, nke hu-kwa-ra nwa-nna-ya ka o0 no na
nkpa, o we mechigide ya obi ebere ya, thunanya Chineke si ana digide nime ya?

18 Umu-ntakirim, ka ayi ghara ihu n'anya n'okwu, ma-obu n'ire; kama ka ayi nahu n'anya



n'olu na ezi-okwu.

19 Nime nka ka ayi gamara na ayi bu ndi nke ezi-okwu ahu, me kwa ka obi-ayi kwenye
ekwenye n'iru Ya,

20 n'ihe o bula nke obi-ayi nama ayi ikpé nime ya; n'ihi na Chineke ka obi-ayi uku, O ma-
kwa-ra ihe nile.

21 Ndi m'huru n'anya, 0 buru na obi-ayi amaghi ayi ikpé, ayi nwere nkwuwa-okwu n'ebe
Chineke no;

22 ihe o bula ayi nario kwa, ayi nanata ya n'aka-Ya, n'ihi na ayi nédebe ihe nile O nyere
n'iwu, ayi néme kwa ihe nile nato uto n'iru Ya.

23 Nka bu kwa ihe O nyere n'iwu, ka ayi kwere n'‘aha nke Okpara-Ya Jisus Kraist, hurita
kwa onwe-ayi n'anya, dika O nyere ayi iwu.

24 Onye nédebe kwa ihe nile O nyere n'iwu nanogide nime Ya, Ya onwe-ya nanogide kwa
nime ya. Nime nka ka ayi makwara na Q nanogide nime ayi, site na Mo Nso ahu Nke O
nyere ayi.

IS1 4

Ndi m'huru n'anya, unu ekwela okwu mo nile, kama nwaputanu udi-mo ahu, ma ha bu
ndi siri na Chineke puta: n'ihi na otutu ndi-amuma ugha apuwo ba n'uwa.

2 Nime nka ka unu mara Mo nke Chineke: mo o bula nke nékwuputa na Jisus Kraist
abiawo n'anu-aru bu mo nke siri na Chineke puta:

3 ma mo o bula nke nadighi-ekwuputa Jisus, o sighi na Chineke puta: nka bu kwa mo nke
onye ahu némegide Kraist, nke unu nuworo na o nabia; 0 bu kwa n'oge di ubu a ka 0 no
n'uwa.

4 Umu-ntakirim, unu onwe-unu bu ndi siri na Chineke puta, unu emeriwo kwa ha: n'ihi na
Onye ahu Nke no nime unu ka onye ahu nke no n‘uwa uku.

> Ndi ahu bu ndi nke uwa: n'ihi nka ha nékwu okwu nke si n‘'uwa puta, uwa nanu kwa olu-
ha.

6 Ayi onwe-ayi bu ndi siri na Chineke puta: onye mara Chineke nanu olu-ayi; onye nésighi
na Chineke puta adighi-anu olu-ayi. Ayi sitere na nka mara mo ezi-okwu ahu, na mo
nduhie ahu.

7 Ndi m'huru n'anya, ka ayi hurita onwe-ayi n'anya: n'ihi na ihu-n'anya bu ihe si na
Chineke puta; onye 0 bula nke nahu n'anya bu kwa onye amuworo site na Chineke, 0 ma-
kwa-ra Chineke.

8 Onye nadighi-ahu n'anya amaghi Chineke; n'ihi na Chineke bu ihu-n'anya.

9 Nime nka ka emere ka ihu-n‘anya Chineke puta ihé nime ayi, na Chineke ewerewo
Okpara O muru nani Ya zite n'uwa, ka ayi we di ndu site n'aka-Ya.

10 Nime nka ka ihu-n'anya di, o0 bughi na ayi onwe-ayi huru Chineke n'anya, kama o bu na
Ya onwe-ya huru ayi n‘anya, we zite Qkpara-Ya ka O buru ihe ijuru Ya obi bayere nmehie-
ayi.

I Ndi m'huru n'anya, 0 buru na Chineke huru ayi n'anya ot( a, ayi onwe-ayi ji kwa ugwo
ihurita onwe-ayi n‘anya.

12 Q dighi onye o bula huworo Chineke mbe o bula: o buru na ayi ahurita onwe-ayi n'anya,
Chineke nanogide nime ayi, emewo kwa ka ihu-n‘anya-Ya zue oké nime ayi:

13 nime nka ka ayi mara na ayi nanogide nime Ya, na Ya onwe-ya nanogide kwa nime ayi,
n'ihi na O nyewo ayi ufodu nime Mo nke Ya.



14 Ayi onwe-ayi ahuwo kwa, ayi naba kwa ama, na Nna-ayi ezitewo Qkpara-Ya ka O buru
Onye-nzoputa nke uwa.

15 Onye o bula nke gékwuputa na Jisus bu Okpara Chineke, Chineke nanogide nime ya,
ya onwe-ya nanogide kwa nime Chineke.

16 Ayi onwe-ayi amawo kwa ihu-n'anya ahu, ayi ekwerewo kwa na ya, bt nke Chineke
nwere n'ebe ayi ng. Chineke bu ihu-n‘anya; onye nanogide kwa n'ihu-n'anya; nime
Chineke ka o0 nanggide Chineke nanogide kwa nime ya.

17 Nime nka ka emeworo ka ihu-n'anya zue oké n'akuku ayi, ka ayi we nwe nkwuwa-okwu
n'ubochi ikpé ahu; n'ihi na dika Ya onwe-ya di, ayi onwe-ayi di kwa otl a n'uwa nka.

18 Egwu adighi n'ihu-n'anya: kama ihu-n'anya nke zuru oké nachupu egwu n'ézi, n'ihi na
egwu, akémeghi ya ka o zue oke nime ihunanya

19 Ayi onwe-ayi nahu n'anya, n'ihi na Ya onwe-ya buru uzo hu ayi n'anya.

20 O buru na onye 0 bula gasi, Anamahu Chineke n'anya, ma 0 nakpo nwa-nne-ya asi, 0
bu onye-ugha: n'ihi na onye nadighi-ahu nwa-nna-ya n'anya, ba onye ¢ huworo, o pughi
ihu Chineke n'anya, bu Onye o nahughi mbe o bula.

21 1he a enyere n'iwu ka ayi nwe-kwa-ra site n'ebe O no, ka onye nahu Chineke n'anya, ka
0 hu kwa nwa-nna-ya n'anya.

ISI 5

Onye 0 bula nke kwere na Jisus bu Kraist ahu, amuwo ya site na Chineke: 0zo onye 0
bula nke nahu Onye ahu Nke muru n'anya, o0 nahu kwa onye ahu nke amuworo site na Ya
n‘anya.

2 Nime nka ka ayi mara na ayi nahu umu Chineke n'anya, mbe o bula ayi nahu Chineke
n‘anya, me kwa ihe nile O nyere n'iwu.

3 N'ihi na nka bu ihu-n'anya Chineke, ka ayi debe ihe nile O nyere n'iwu: ihe O nyere n'iwu
adighi kwa aro.

4 N'ihi na ihe o bula nke amuworo site na Chineke némeri uwa: nka bu kwa nmeri nke
meriworo uwa, bu okwukwe-ayi.

5 Ma onye bu onye némeri uwa, ma-obughi onye ahu nke kwere na Jisus bu Qkpara
Chineke?

6 Nka bu Onye ahu Nke were miri na obara bia, b Jisus Kraist; 0 bughi nani nime miri
ahu, kama o bu nime miri ahu na nime obara ahu.

7 O bu kwa Mo Nso bu Onye naba ama, n'ihi na Mo ahu bu ezi-okwu.

8 N'ihi na ndi ahu ndi naba ama di ato, bt Mo ahu, na miri ahu, na gbara ahu: ha ato diri
ime otu ihe ahu.

9 O buru na ayi anata ama nke madu, ama nke Chineke ka ya uku: n'ihi na ama nke
Chineke bu nka, na O bawo ama bayere Okpara-Ya.

10 Onye kwere n'Qkpara Chineke nwere ama ahu nime ya: onye nékweghi okwu Chineke
emewo Ya onye-ugha; n'ihi na o kweghi n'ama ahu nke Chineke baworo bayere Okpara-
Ya.

1 Ama ahu bu nka, na Chineke nyere ayi ndu ebighi-ebi, ndu ahu di nime Qkpara-Ya.

12 Onye nwere Qkpara ahu nwere ndu ahu; onye nénweghi Okpara Chineke enweghi ndu
ahu.

13 1he ndia ka m'degara unu n'akwukwo, bl ndi kwere n'aha Okpara Chineke, ka unu we
mata na unu nwere ndu ebighi-ebi.



14 Nkwuwa-okwu ahu nke ayi nwere n'ebe O no bu nka, na 0 buru na ayi ario ihe 0 bula
dika ochicho-Ya si di, © nanu olu-ayi:

15 0 buru kwa na ayi matara na O nanu olu-ayi n'ihe o bula ayi narig, ayi matara na ayi
nwere ihe-aririg ahu ayi ripworo n'aka-Ya.

16 O buru na onye 0 bula ahti nwa-nna-ya ka 0 néemehie nmehie nke nadighi-eweta onwu,
0 garig aririg, Chineke génye kwa ya ndu inye ndi némehie nmehie ahu nke nadighi-eweta
onwu. Nmehie di nke néweta onwu: 0 bughi ekpere bayere nka ka m'nagwa ya ka o kpe.

17 Ajo omume nile bu nmehie: nmehie di kwa nke nadighi-eweta onwu.

18 Ayi matara na onye 0 bula nke amuworo site na Chineke adighi-emehie; kama Onye
ahu Nke amuru Ya site na Chineke nédebe ya, ajo onye ahu adighi-emetu kwa ya aka.

19 Ayi matara na ayi bu ndi si na Chineke puta, uwa dum natobo kwa n'aka ajo onye ahu.

20 Ma ayi matara na Qkpara Chineke abiawo, nye kwa ayi uche, ka ayi we mara Onye-ezi-
okwu ahu, ayi no kwa nime Onye-ezi-okwu ahu, nime Qkpara-Ya, bu Jisus Kraist. Nka bu
ezi Chineke, na ndu ebighi-ebi.

21 Umu-ntakirim, chenu onwe-unu nche ka unu ghara ikpere arusi.

